
1. Իրավական ակտի ընդունման անհրաժեշտությունը
Որոշման նախագծի ընդունումը պայմանավորված է «Դիվանագիտական ծառայության մասին» ՀՀ օրենքի 10-րդ հոդվածի 5-րդ մասի պահանջների համաձայն՝ Եվրոպական միությունում  ՀՀ դեսպանությանը կից Հայաստանի Հանրապետության պաշտպանության հարցերով կցորդի նշանակումը կատարելու անհրաժեշտությամբ և բխում է 2023 թվականի դեկտեմբերի 11-ին ընդունված և դեկտեմբերի 26-ից ուժի մեջ մտած  «Դիվանագիտական ծառայության մասին» օրենքում փոփոխություններ և լրացումներ կատարելու մասին օրենքով: 
Մասնավորապես, Օրենքի 10-րդ հոդվածի 5-րդ մասով սահմանված է, որ օտարերկրյա պետություններում և միջազգային կազմակերպություններում ՀՀ դիվանագիտական ծառայության մարմնին կից կարող են գործել ՀՀ պաշտպանության հարցերով կցորդներ, իսկ Օրենքի 10-րդ հոդվածի 8-րդ մասը սահմանում է, որ պաշտպանության հարցերով կցորդների հաստիքները սահմանվում են ՀՀ վարչապետի որոշմամբ:
1. Ընթացիկ իրավիճակը և խնդիրները
Հաշվի առնելով վերջին շրջանում պաշտպանական, անվտանգային և ռազմական ոլորտներում Բելգիայի և Եվրոպական միության հետ Հայաստանի համագործակցության էական զարգացումը՝ նախատեսվում է Հյուսիսատլանտյան պայմանագրի կազմակերպությունում (այսուհետ՝ ՆԱՏՕ) ՀՀ առաքելությանը կից  պաշտպանական հարցերով կցորդին համատեղության կարգով Եվրոպական միությունում, ինչպես նաև Բելգիայի Թագավորությունում ՀՀ պաշտպանության հարցերով  կցորդ նշանակելը և հավատարմագրելը։
Եվրոպական խաղաղության գործիքի ներքո ՀՀ-ին տրամադրված աջակցությունը, ԵՄ ճգնաժամային կառավարման առաքելություններում ՀՀ մասնակցության շրջանակային համաձայնագրի շուրջ բանակցությունների մեկնարկը, Հայաստան-Եվրոպական միություն գործընկերության նոր օրակարգում անվտանգային և պաշտպանական բաղադրիչի զգալի ընդլայնումը ԵՄ-ի հետ ռազմական համագործակցության հետագա զարգացման համար նպաստավոր պայմաններ են ստեղծել։
Բելգիայի հետ մեկնարկած ռազմական համագործակցությունը ևս երկարաժամկետ հեռանկարում կարող է դրական դեր խաղալ ՀՀ պաշտպանունակության և դիմադրողականության զարգացման գործում։
ՀՀ կառավարության 2024 թվականի փետրվարի 15-ի №221-Ա որոշման համաձայն՝ ՆԱՏՕ-ում ՀՀ առաքելությանը կից գործում է ՀՀ պաշտպանության հարցերով կցորդ (նստավայրը՝ Բելգիայի Թագավորություն, ք. Բրյուսել): Հետևաբար, սույն նախագծով նախատեսվում է ՆԱՏՕ-ի պաշտպանության հարցերով կցորդին համատեղության կարգով նշանակել և հավատարմարգրել Եվրոպական միությունում, ինչպես նաև Բելգիայի Թագավորությունում:
Եվրոպական միությունում ՀՀ ներկայացուցչությանը կից գործելը արդյունավետ համագործակցության, ինչպես նաև տարբեր քննարկումներին մասնակցության միջոցով պաշտպանության հարցերով կցորդը հնարավորություն է տալիս ներկայացնելու Հայաստանի ռազմական, ռազմաքաղաքական առաջնահերթությունները և միջազգային խաղաղության և անվտանգության պահպանման համատեքստում մոտեցումները: 
Հայաստանի և Եվրոպական միության միջև փոխգործակցությանը և շարունակական համագործակցությանը շրջանակներում մեծ կարևորություն է տրվում միջազգային լավագույն փորձի, ռեսուսների օգտագործմանը և տեղայնացմանը այնպիսի ոլորտներում, ինչպիսիք են ժողովրդավարական արժեքները, մարդու իրավունքների պաշտպանությունը, կառավարման և օրենքի գերակայության, ինչպես նաև խաղաղապահության, կին զինծառայողների իրավունքների պաշտպանության, զինված ուժերում քաղացիական վերահսկողության ոլորտները: 
ՀՀ պաշտպանության նախարարությունն իր լիազորությունների սահմաններում կազմակերպում է Հայաստանի Հանրապետության և օտարերկրյա պետությունների և միջազգային կազմակերպությունների միջև համագործակցությունը ռազմական և  ռազմաքաղաքական բնագավառներում: ԵՄ-ում պաշտպանության հարցերով կցորդը, գործելով  օրենքով սահմանված լիազորությունների շրջանակում, համակարգում է միջազգային կազմակերպությունների հետ ռազմական և պաշտպանական ոլորտի համագործակցությունը, ներկայացնում է ՀՀ պաշտպանության նախարարությունը և զինված ուժերը, ինչպես նաև իրականացնում է ներկայացուցչական աշխատանք, որը ներառում ԵՄ-ի տարբեր գերատեսչությունների և կառույցների հետ պաշտոնական կապերի հաստատում և խորացում, ռազմական ոլորտում հարաբերությունների զարգացում, համագործակցության ծրագրերի իրականացման մշտադիտարկում, օժանդակության ցուցաբերում  նախարարության և զինված ուժերի պատվիրակությունների այցերի կազմակերպման ժամանակ: ՀՀ պաշտպանության նախարարության հանձնարարությամբ և արտաքին գործերի նախարարության ղեկավարության միջնորդությամբ՝ ռազմական կցորդը միջազգային իրավունքի նորմերով սահմանված կարգի համաձայն  կարող է իրականացնել դիտորդական գործառույթներ:
3. Կարգավորման նպատակը և բնույթը
Սույն նախագծի ընդունումը հնարավորություն կստեղծի ՀՀ պաշտպանության նախարարության համար  Եվրոպական միությունում պաշտպանության հարցերով կցորդի միջոցով արդյունավետ աշխատանքի համար, կնպաստի ինստիտուցիոնալ կապերի հետագա ամրապնդմանը և զարգացմանը, ինչպես նաև ռազմական և ռազմաքաղաքական փոխգործակցության հնարավորությունների ընդլայնմանը:
4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում ու ծախսերում սպասվելիք փոփոխությունները 
Նկատի ունենալով, որ սույն նախագծի ընդունմամբ հետագայում նախատեսվում է ՆԱՏՕ-ի պաշտպանության հարցերով կցորդին համատեղության կարգով նշանակել և հավատարմարգրել  Եվրոպական միությունում և Բելգիայի Թագավորությունում, ուստի Որոշման նախագիծը ՀՀ 2025 թվականի պետական բյուջեի եկամուտներում և ծախսերում փոփոխությունների չի հանգեցնում: Պաշտպանության հարցերով կցորդի պահպանման ծախսերը արդեն իսկ նախատեսված են և ֆինանսավորվում են ՀՀ 2025 թվականի և հետագա տարիների պետական բյուջեից ՀՀ պաշտպանության նախարարությանը հատկացվելիք ընդհանուր բյուջետային հատկացումների տարեկան գումարների  սահմաններում: Այսինքն, Որոշման ընդունման արդյունքում հաստիքների առավելագույն թվաքանակը կմնա անփոփոխ, իսկ առաջացող ծախսերը կկատարվեն ՀՀ 2025 թվականի պետական բյուջեի 1197 Միջազգային ռազմական համագործակցություն ծրագրի 11001 ՀՀ ռազմական կցորդների և ներկայացուցիչների պահպանում միջոցառման շրջանակում՝  ՀՀ պաշտպանության նախարարությանը հատկացված ֆինանսական միջոցների հաշվին:
        5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ   
ՀՀ կառավարության որոշման ընդունումը  բխում է ՀՀ կառավարության 2021թ. օգոստոսի 18-ի N 1363-Ա որոշմամբ հաստատված Հայաստանի Հանրապետության կառավարության 2021-2026թթ. Ծրագրի 1 բաժնի (բոլոր ուղղություններով նախաձեռնողական և արդյունավետ ներգրավման արտաքին քաղաքականություն)   և 1.3 բաժնի (պաշտպանության ոլորտ. զինված ուժերի բարեփոխումներ) 4-րդ կետի՝ (գործընկերային հարաբերությունների զարգացում) դրույթներից, ինչը հնարավորություն կստեղծվի խթանել ՀՀ կառավարության ծրագրի՝ վերոնշյալ կետով սահմանված դրույթների իրագործման ապահովման գործընթացը:       
[bookmark: _GoBack] 6. Նախագծի մշակման գործընթացում ներգրավված ինստիտուտները և անձինք
	Կառավարության որոշման նախագիծը մշակվել է ՀՀ պաշտպանության նախարարության կողմից:
	7. Ակնկալվող արդյունքը
Որոշման ընդունմամբ Հայաստանի Հանրապետությունը կունենա համատեղության կարգով Եվրոպական միությունում, ինչպես նաև Բելգիայում պաշտպանության հարցերով կցորդ, ով կիրականացնի միջազգային կազմակերպության, ինչպես նաև վերջինիս հետ համագործակցության շրջանակներում նաև անդամ պետությունների միջև ռազմական և ռազմաքաղաքական համագործակցության համադրման և կորդինացման աշխատանքները, կամրապնդի փոխգործակցության մակարդակը, ինչպես նաև կներկայացնի համագործակցության հեռանկարային զարգացման վերաբերյալ առաջարկություններ:

